
Eberhard, Herr zu Eberstein, erlisst dem Kloster Herrenalb die zwei
Dritteile des Zehnten, die er von dessen Hofgiitern zu Weiflhofen bei
Bretten anzusprechen hatte.

Ohne Ortsangabe, 1207.

Eberhardus, dei gracia dominus de Eberstein, fidelibus universis, tam pre-
sentibus quam futuris, hos apices legentibus vel audientibus, salutem in per-
petuum. Universorum discretioni perspicuum esse constat, quod hominum
pravorum perversitas variis oc|c|asionibus atque machinationibus plerumque
nobilium virorum donationes, prestationes, vel constitutiones cassare nititur
et convellere, quas etiam vanide® oblivionis turbo memoriam humane men-
tis dissipans nonnunquam solet oblitterare, vel prorsus in nichilum redigere.
Quocirca cepta ab initio veterum philosophorum sollers industria, et per-
maxime eclesiasticorum virorum cauta providentia, propter memoriam futu-
rorum, litteris mandare omnia facta dictaque sua, que posterorum honestati,
utilitati, seu religioni poterant fore profutura. Quorum scilicet antiquorum
prudentiam| nos quoque ex parte imitantes memorie gratia huic presenti pa-
gine testimoniali inseruimus et tam presentibus quam futuris notificare ne-
cessarium duximus donationem quandam elemosinalem, quam propter beate
Marie dei genitricis honorem et animarum nostrarum salutem ego Eberhar-
dus et uxor nostra, Chunigunt, et filii mei, Eberhardus et Otto, Bertholdus
et Albertus, conmuni consensu venerabili abbati et fratribus deo militanti-
bus in monasterio quod Alba vocatur hoc modo contulimus. Ipsi enim fratres
prelibati monasterii, quod beate recordationis pater noster in fundo nostro
construxit, grangiam quandam habere noscuntur, Wizhouen vocatam et iux-
ta villam nostram Bretehein sitam, que scilicet ut amplius dilatetur et in usus
servorum dei copiosius uberiusque proficere possit, sicut iam prefati sumus, in
honorem beate Marie et pro animarum nostrarum salute bissim, id est duas
partes decimarum ad nostram iurisdi|c|tionem pertinentes, tercia enim sacer-
dotem de villa contingit, legitima donatione in elemosinam perpetuam deo et
iam dictis fratribus obtulimus, videlicet de cunctis possessionibus agrisque,
quos usque in presens in termino eodem contraxerunt, vel in evum inibi ac-
quirere poterunt. Ut autem hec nostra elemosina in perpetuum coram tota
prolis nostre rata et illibata perseveret successione, hanc super ea cartam
conscribi et sigilli nostri inpressione iussimus conmuniri.

2So die Urkunde statt evanide.

Scripta sunt autem hec anno ab incarnatione domini MCCVII., epacta XX.,
concurrente VII., indictione X., coram his testibus: Cinrado et Godefrido
comitibus de Kalwe, comite Fridrico de Saroponte, Alberto de Brussal, Ger-
hardo fratre suo, Alberto filio eius, Lutfrido et Erkenberto de Helmudishein,
Alberto de Waldecke, Heinrico Schollen, Bertholdo pincerna, Cunrado dapife-
ro, Alberto de Rastede, Helenwico de Otinchein, sub domino Alberto abbate
secundo, Godefrido priore, et toto conventu, nec non Bertholdo de Malisch,
Ottone de Griinbah'. Theronimus scripsit.

Der Textabdruck folgt dem Original.

An blauer Leinenschnur ein langlich rundes, weifies Wachssiegel mit der Eberstei-
nischen Rose. Die Umschrift lautet: EBERHARDVS DE EBERSTEIN (die e in
den ersten beiden Worten rund), vgl. das Siegel an Urkunde Nr. 534 (WUB, Bd.
I, S. 359 £.).

!Ober-und Untergrombach.

Weitere Angaben

Sprache:
Lateinisch

Ausstellungsort:
Ohne Ortsangabe

Ortsindex:
Bad Herrenalb Wohnplatz (6828)
Bad Herrenalb, CW
Bretten Wohnplatz (5295)
Bretten, KA
Bruchsal Wohnplatz (5319)
Bruchsal, KA
Calw Wohnplatz (6981)
Calw, CW
Helmsheim Wohnplatz (5323)
Helmsheim, Bruchsal, KA
Hof Waldeck : Stammheim, Calw CW
Hof Waldeck Wohnplatz (6986)
Malsch Wohnplatz (5383)

Malsch, KA

Obergrombach Wohnplatz (5327)

Obergrombach, Bruchsal, KA

Rastatt Wohnplatz (5814)

Rastatt, RA

Ruine Ebersteinburg (Alteberstein) Wohnplatz (5202)
Ruine Ebersteinburg (Alteberstein), Baden-Baden, BAD
Saarbriicken, SB

Untergrombach Wohnplatz (5335)

Untergrombach, Bruchsal, KA

Weifthofen Aufgegangen (22745)

Weifthofen, aufgeg. in Bretten KA

Otigheim, RA

